
19 मार्च, 2018 को उत्‍तर दिए जाने के लिए

तिरुपुर में वस्त्र क्षेत्र को वित्तीय सहायता
2696. 	श्रीमती शशिकला पुष्पाः 
क्या वस्त्र मंत्री यह बताने की कृपा करेंगे किः
(क) 	क्या सरकार ने अठारह साझा उत्प्रवाही शोधन संयंत्र (सीईटीपी) के निर्माण हेतु तिरुपुर में वस्त्र क्षेत्र को कोई वित्तीय सहायता प्रदान की है;
(ख) 	यदि हां, तो तत्संबंधी ब्यौरा क्या है;
(ग) 	क्या सभी अठारह सीईटीपी का निर्माण कर लिया गया है;
(घ) 	यदि हां, तो तत्संबंधी ब्यौरा क्या है; और
(ङ) 	यदि नहीं, तो इसके क्या कारण हैं?
उत्‍तर
वस्‍त्र राज्‍य मंत्री 
(श्री अजय टम्‍टा)

(क): जी, हां। 
(ख): वर्ष 2010 तथा 2014 के बीच केंद्र तथा राज्‍य सरकारों तमिलनाडु के तिरुपुर जिले में 18 सामान्‍य बहिस्राव शोधनसंयंत्रों (सीईटीपी) में जीरो लिक्‍विड डिस्‍चार्ज प्रणालियों की स्‍थापना के लिए सब्सिडी के रूप में क्रमश: 187.50 करोड़ रुपए तथा 112.50 करोड़ रुपए प्रदान किए गए थे। इसके अलावा, राज्‍य सरकार द्वारा 203.29 करोड़ रुपए का एक ब्‍याज मुक्‍त ऋण भी उपलब्‍ध कराया गया था। इसके उपरांत भारत सरकार ने वर्ष 2016 में राज्‍य सरकार के माध्‍यम से तिरूपुर में 18 सीईटीपी के लिए ब्‍याज मुक्‍त ऋण के रूप में 200 करोड़ रुपए की एक राशि स्‍वीकृत की थी। कुल मिलाकर केंद्र तथा राज्‍य सरकारों द्वारा सब्सिडी/ऋण के रूप में 703.29 करोड़ रुपए की सहायता प्रदान की गई है। 
(ग) और (घ): सामान्‍य बहिस्राव शोधन संयंत्रों (सीईटीपी) तथा सीईटीपी में जीरो लिक्विड डिस्‍चार्ज (जेडएलडी) को प्राप्‍त करने के लिए अतिरिक्‍त मशीनरी की स्‍थापना की स्थिति अनुबंध में दी गई है। 
(ङ): प्रश्‍न नहीं उठता है। 

* जैसा कि राज्‍य सरकार द्वारा उपलब्‍ध कराया गया है। 

